Un monte todos os montes






e

iy e &




Publicacidn dirixida e coidada por
Azul mais Verde Coop.

Concepto e coordinacién do proxecto
Azul mais Verde Coop.

Textos

Adriele Andrade Précoma
Natalia Balseiro

Lara Barros Alfaro
Maria Bella

Martifio Cabana Otero
Joadm Evans Pim

Susana Gonzalez

Outonia S. Coop. Galega (Araceli Macias, Branca Alban, Tania Sanchez)
Oscar Rivas Lépez

Fran Rodriguez Casal

Ensaio visual
Antonio Nodar

Desefio grafico e maquetacion
Andrés Lépez Estudio

Producién editorial
Azul mais Verde Coop.

Correccidén e coidado de textos
Roberto Abuin e Azul mais Verde Coop.

Impresién
Agencia Grafica

Territorios desde os que se escribe
Mazaricos - Carnota -+ Corcubidén - Couso - Froxéan
Vilarifio de Conso - Traspielas - Galicia rural - Brasil

Apoio e financiamento
Fundacién Daniel y Nina Carasso






Un monte todos os montes concibese como unha publicacidn
para a accién e o pensamento compartidos. Relne voces,
practicas e saberes situados que dialogan arredor do

monte como espazo cultural, politico e comunitario.

Decidimos manter a pluralidade de formas da lingua galega
presentes nos textos -populares, normativas, reintegradas
e tamén en didlogo co portugués- como unha eleccién de
respecto as persoas colaboradoras, & vez que un recofiecemento
4 biodiversidade cultural da que somos parte e que desexamos

tamén para o monte.

Desde Azul mais Verde impulsamos a direccién e o coidado
deste proxecto editorial, abrindo e sostendo un marco
comin que permita a circulacién das experiencias e das

memorias aqui convocadas.

Azul mais Verde

Atopédmonos en Galicia, ano 2026. Desde este pequeno
proxecto cooperativo que é Azul mais Verde, situado

en Carnota, na Costa da Morte, lanzamos con esperanza

e gratitude esta “publica-accién” que decidimos chamar
UN MONTE TODOS 0OS MONTES. Invocamos, desde este nome
convertido en “frase-medicina”, algo asi como un rezo

a moitas voces que encarna, na slUa escrita e na sUa
lectura, a potencia do encadeamento. Cremos -e desexamos-—
que o espirito que traemos cos seus contidos poida,

oxala, accionarse desde un a todos os montes.

Preto de nds, mesmo desde as fiestras do noso refuxio
produtivo, o monte ocupa un lugar de importancia: estd
todo o tempo presente nas formas que modelan o noso
horizonte cotidn. Percorrémolo metro a metro no trazado
do camifio que nos leva a cidade. Vémolo como horizonte,
contra o ceo, contra o mar e contra outros montes.
Atravesamolo na sUa verticalidade e tamén na sla
profundidade. Camifidmolo, indagémolo, experimentamolo

e tentamos exploralo e abrilo a outras miradas desde

a nosa perspectiva cultural. O monte é, para nds,

compafieiro de pensamento e materia de aprendizaxe.

Nos distintos proxectos cos que nos comprometemos ao
longo das nosas liflas de traballo -como en Terra Creativa,
en “Ollos de Vidro”, nos “Itinerarios de Aprendizaxe”,
nas “Espeteiras Comunais” ou mesmo no desefio da mesa

de plenos do Concello de Corcubién- o monte foi cobrando
unha importancia salientable. Co tempo fomos aproximandonos
ao territorio, descubrindo e afondando nas profundas
interrelacidns entre monte, pobo e territorio, na sua
complexa posta en xogo e en disputa desde as dimensidns
mais esenciais: a politica, a econdmica, a comunitaria,

a cultural e a medioambiental. En Venecia, no contexto
dun seminario, explicabamos os montes +industriais de
eucaliptos como montes de augas silenciadas. Hoxe, mesmo
nomeados como territorios de sacrificio, estes montes e
0s seus pobos volven ser -unha vez mais- escenarios de
insostibilidade e de inxustiza biosocial. No monte,
semella que sempre perden a comunidade, a natureza

e a cultura; e isto 1interpélanos.

Esta publicacién estd concibida desde un posicionamento
critico e responsable convertido en dnimo para a posta
en accion. A sila visidén xurde despois de atravesar

a marabillosa experiencia do proxecto Terra Creativa

e de facernos conscientes da importancia de articular
un nosoutras, tamén para abordar as problematicas

do monte. Polo tanto, é un chamamento a tomar partido
colectivamente, combinando e potenciando a diversidade
de lugares de enunciacién, esferas de cofiecemento e
praxes que son valiosas para o traballo co monte.
Pretende ser unha ferramenta que alumee formas de
compor, que opere en favor da imaxinacién de posibles,
que coide, traduza e ensine a mediar entre sensibilidades
distintas. Quere afondar na historia e nas historias,
tamén na memoria e as memorias. Abrir a reflexidén dos
procesos e das metodoloxias desde os achados que nos
empoderan. Desde a observacién e a contemplacidn
Desde as biografias. Que esta publicacién sirva de
camifo -e para os camifos- que nos comprometen co
monte, devolvéndolle forza &s comunidades, & natureza

e & cultura.

Un monte todos os montes dividese en catro partes.

A primeira, O MONTE COMO TERRITORIO CULTURAL, no que
pofiemos o foco nas formas experimentais de comprometerse
co monte desde a cultura, a través das reflexidéns arredor
de proxectos especificos por medio dalgunha das suas

persoas interlocutoras. A segunda, GOBERNANZAS PARA O
MONTE EN COMUNIDADE, na que nos adentramos na comprensiodn
de figuras organizativas que poden ser inmensamente
empoderadoras e favorecedoras para as transformaciéns dun
monte con visién de futuro, contadas desde a experiencia

e a expertise de persoas e entidades que son referentes.
A terceira parte, MEMORIAS COLECTIVAS SOBRE O MONTE AMEAZADO,
proponse facer visible as ameazas que o monte agocha desde
a perspectiva situada e encarnada das comunidades, grazas
a formas exploratorias de mediacién desenvolvidas por
axentes que traballan desde o territorio. Finalmente,

co ENSAIO VISUAL convidédmonos a percorrer o monte desde

un exercicio pausado de contemplaciodn.

Todas as contribucidéns comparten a intencidén de terse
concibido desde unha escrita operativa, é dicir, escrita
que afonda na conciencia do problema que afrontamos
sobre o monte e que abre camiifos de posibilidade para

o cambio. Procuramos desde aqui unha escrita que non

sé explique, sendn que dispofia para o facer. Que apunte
de onde vimos, sitle onde estamos e nos forneza con

ferramentas e acompafiamento para o futuro.

Imaxinamonos unha comunidade lectora plural, diversa
como a biodiversidade que queremos devolverlle ao monte.
Gustarianos ser capaces de situarnos nas conexidns
entre mundos e ambitos para ser de utilidade a moita
xente: entre cultura, natureza e comunidade; entre
pensamento, academia e activismo; entre o popular e

o excepcional; entre as olladas novas e as veteranas...

entre moitas.

0 problema que abordamos nestas paxinas -pensado tamén,
desde a estética e a grafica, en clave de biodiversidade
e coidado- estd enunciado e explorado nas especificidades
e realidades do noso territorio e na riqueza da nosa
lingua propia. En Galicia o monte é imprescindible para
o entendemento profundo da nosa identidade. Como di un
querido amigo: “O monte forma parte do cosmos do pobo”.
Desexamos e confiamos que o particular que aqui

compartimos ilumine e tefia ecos alén de nds.



